К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республика мутасын йӧзӧс уджӧн могмӧдан юкӧнын 
ӧткымын юалӧм йылысь» Коми Республикаса Оланпас 
збыльмӧдан мераяс йылысь» Коми Республикаса Веськӧдлан котырлӧн
2012 во моз тӧлысь 31 лунся 366 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республика мутасын йӧзӧс уджӧн могмӧдан юкӧнын ӧткымын юалӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2012 во моз тӧлысь 31 лунся 366 №-а шуӧмӧ татшӧм вежсьӧмъяс:
1) 1 пунктса 4 пунктув гижны тадзи:
«4) Уджтӧмалысь гражданалы да гражданалы, кодъясӧс лӧсялана удж корсьӧм могысь пасйӧма йӧзӧс уджӧн могмӧдан службаса органъясын, мӧдлаӧ мунігӧн да уджтӧмалысь гражданалы да гражданалы, кодъясӧс лӧсялана удж корсьӧм могысь пасйӧма йӧзӧс уджӧн могмӧдан службаса органъясын, да налӧн семьяясӧ пырысьяслы йӧзӧс уджӧн могмӧдан службаса органъяслӧн ыстӧм серти уджавны пырӧм могысь мӧдлаӧ овмӧдчигӧн сьӧмӧн отсӧг сетан пӧрадок, условиеяс да сылӧн мында йылысь положение 4 №-а содтӧд серти.»;
2) Уджтӧмалысь гражданалы мӧдлаӧ мунігӧн да уджтӧмалысь гражданалы да налӧн семьяясӧ пырысьяслы йӧзӧс уджӧн могмӧдан службаса органъяслӧн ыстӧм серти уджавны пырӧм могысь мӧдлаӧ овмӧдчигӧн сьӧмӧн отсӧг сетан пӧрадок, условиеяс да сылӧн мында йылысь положение, мый вынсьӧдӧма шуӧмӧн (4 №-а содтӧд), гижны тайӧ шуӧм дорӧ содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                                          Э. Ахмеева
Сыктывкар 
2023 вося косму тӧлысь 4 лун 
167 №
Коми Республикаса Веськӧдлан котырлӧн
2023 во косму тӧлысь 4 лунся 167 №-а шуӧм дорӧ
СОДТӦД
«ВЫНСЬӦДӦМА
Коми Республикаса Веськӧдлан котырлӧн
2012 во моз тӧлысь 31 лунся 366 №-а шуӧмӧн
(4 №-а содтӧд)
Уджтӧмалысь гражданалы да гражданалы, кодъясӧс лӧсялана удж корсьӧм могысь пасйӧма йӧзӧс уджӧн могмӧдан службаса органъясын, мӧдлаӧ мунігӧн 
да уджтӧмалысь гражданалы, гражданалы, кодъясӧс лӧсялана удж корсьӧм могысь пасйӧма йӧзӧс уджӧн могмӧдан службаса органъясын, да налӧн семьяясӧ пырысьяслы йӧзӧс уджӧн могмӧдан службаса органъяслӧн ыстӧм серти уджавны пырӧм могысь мӧдлаӧ овмӧдчигӧн сьӧмӧн отсӧг сетан пӧрадок, условиеяс да сылӧн мында йылысь
ПОЛОЖЕНИЕ
1. Тайӧ Положениеыс урчитӧ уджтӧмалысь гражданалы да гражданалы, кодъясӧс лӧсялана удж корсьӧм могысь пасйӧма йӧзӧс уджӧн могмӧдан службаса органъясын, мӧдлаӧ мунігӧн (водзӧ – мӧдлаӧ мунысь граждана) да уджтӧмалысь гражданалы да гражданалы, кодъясӧс лӧсялана удж корсьӧм могысь пасйӧма йӧзӧс уджӧн могмӧдан службаса органъясын (водзӧ – мӧдлаӧ овмӧдчысь граждана), да налӧн семьяясӧ пырысьяслы Коми Республикаса канму учреждениеяслӧн – йӧзӧс уджӧн могмӧдан шӧринъяслӧн ыстӧм серти уджавны пырӧм могысь мӧдлаӧ овмӧдчигӧн сьӧмӧн отсӧг сетан мындасӧ, сійӧс сетан пӧрадоксӧ да условиеяссӧ (водзӧ – Положение, йӧзӧс уджӧн могмӧдан шӧринъяс).
2. Сьӧмӧн отсӧгсӧ сетӧны татшӧм категория гражданалы:
1) Коми Республика мутасын мӧдлаӧ мунысь гражданалы йӧзӧс уджӧн могмӧдан шӧринъяслӧн ыстӧм серти налӧн квалификация серти уджавны пырӧм могысь;
2) Коми Республика мутасын мӧдлаӧ выль оланінӧ овмӧдчысь гражданалы да налӧн семьяясӧ пырысьяслы йӧзӧс уджӧн могмӧдан шӧринъяслӧн ыстӧм серти налӧн квалификация серти уджавны пырӧм могысь.
3. Уджавны ыстысь сетӧ Коми Республика мутасын мӧдлаӧ мунысь гражданалы налӧн квалификация серти уджавны пырӧм могысь рӧскодсӧ компенсируйтӧмӧн сьӧмӧн отсӧгсӧ (водзӧ – мӧдлаӧ мунігӧн сьӧмӧн отсӧг) татшӧм мындаын:
1) мӧдлаӧ мунысь гражданинлы уджаланінӧдз да бӧр туйысь дон мынтӧм вылӧ (транспортын пассажиръясӧс быть страхуйтӧм вылӧ страхӧвӧй взнос, ветлан-мунан документъяс оформитан услугаясысь мынтысьӧм, поездъясын узьлан кӧлуйӧн вӧдитчӧмысь рӧскод пыртӧмӧн), случайяс кындзи, кор уджалысьыс мӧдлаӧ мунӧ удж сетысьлӧн сьӧм тшӧт весьтӧ, – ветлан-мунан документъясӧн эскӧдӧм збыльвывса рӧскод мындаын, но туй донысь абу унджык:
а) кӧрт туй транспортӧн – пассажирскӧй поездлӧн плацкартнӧй вагонын;
б) пытшкӧсса ва транспортӧн – транспорт маршрутъясса суднояслӧн III категория каютаясса местаясын (эм кӧ судно вылын), а сэк кор узьлан местаясыс абуӧсь - пукалан местаясын;
в) автомашина транспортӧн (такси кындзи) – каркостса автобусъясын;
2) мӧдлаӧ мунысь гражданинлы уджаланінӧдз да бӧр мунан кадӧ сутки чӧж рӧскодсӧ мынтӧм вылӧ – мунан туйын лоан быд лунысь 100 шайт мындаын;
3) мӧдлаын овлан кадысь олан жыр медалӧм серти рӧскод вылӧ, случайяс кындзи, кор удж сетысь сетӧ уджалысьлы олан жырсӧ, – лӧсялана документъясӧн эскӧдӧм збыльвывса рӧскод мындаын, но суткинас 550 шайтысь абу унджык. Сэк, кор тайӧ рӧскодсӧ эскӧдысь документъясыс абуӧсь, – суткинас 12 шайт.
4. Йӧзӧс уджӧн могмӧдан шӧринъяслӧн ыстӧм серти мӧдлаӧ мунігӧн сьӧмӧн отсӧгсӧ сетӧ йӧзӧс уджӧн могмӧдан ыстысь шӧрин оланпастэчас серти уджтӧмалысь гражданинкӧд либӧ гражданинкӧд, кодӧс Коми Республика мутасын лӧсялана удж корсьӧм могысь пасйӧма йӧзӧс уджӧн могмӧдан службаса органъясын, сылӧн квалификация серти уджавны пырӧм могысь мӧдлаӧ мунігӧн отсалӧм йылысь кырымалӧм сёрнитчӧм подув вылын.
5. Мӧдлаӧ мунігӧн тайӧ Положениелӧн 4 пунктын индӧм сьӧмӧн отсӧгсӧ босьтӧм могысь мӧдлаӧ мунысь гражданин (морт, коді лоӧ Россия Федерацияса оланпастэчас серти сійӧс петкӧдлысьӧн) (водзӧ – шыӧдчысь) мӧдлаӧ мунан местаын удж сетыськӧд кырымалӧм удж йылысь сёрнитчӧм дугӧдан лунсянь ӧти тӧлысь чӧжӧн шыӧдчӧ оланін серти йӧзӧс уджӧн могмӧдан шӧринӧ тайӧ Положение дорӧ 1 №-а содтӧдын индӧм форма серти заявлениеӧн да сетӧ татшӧм документъяс:
1) гражданинӧс эскӧдысь документ (сэк, кор гражданин нимсянь уджалӧ морт, коді лоӧ Россия Федерацияса оланпастэчас серти сійӧс петкӧдлысьӧн, содтӧд сетӧны петкӧдлысьӧс эскӧдысь документ да лӧсялана уджмогъяссӧ эскӧдысь документ);
2) мӧдлаӧ удж вылӧ направлениелысь орӧдан юкӧнсӧ, кутшӧмӧс сетӧма йӧзӧс уджӧн могмӧдан шӧрин;
3) удж йылысь сёрнитчӧмлысь копия, кутшӧмӧс мӧдлаӧ мунысь  гражданин кырымалӧма удж сетыськӧд мӧдлаӧ удж вылӧ направление серти, кутшӧмӧс удж сетысь эскӧдӧма урчитӧм пӧрадокын;
4) удж вылӧ босьтӧм йылысь тшӧктӧдлысь копия, кутшӧмӧс удж сетысь эскӧдӧма урчитӧм пӧрадокын;
5) документъяс, кутшӧмъяс эскӧдӧны уджаланінӧдз да бӧр туйысь мынтӧм рӧскодсӧ, уджаланінӧдз да бӧр мунан кадӧ сутки чӧж рӧскодсӧ, уджалан периодын мӧдлаын овлан кадысь олан жыр медалӧмысь рӧскодсӧ.
6. Уджавны ыстысь сетӧ Коми Республика мутасын мӧдлаӧ выль оланінӧ овмӧдчысь гражданалы да налӧн семьяясӧ пырысьяслы йӧзӧс уджӧн могмӧдан шӧринъяслӧн да Россия Федерацияса мукӧд субъектын йӧзӧс уджӧн могмӧдан службаса органъяслӧн ыстӧм серти налӧн квалификация серти уджавны пырӧм могысь сьӧмӧн отсӧгсӧ (водзӧ – мӧдлаӧ овмӧдчигӧн сьӧмӧн отсӧг) татшӧм мындаын:
1) мӧдлаӧ овмӧдчысь гражданинлы да сылӧн семьяӧ быд пырысьлы выль оланінӧдз туйысь донсӧ мынтӧм вылӧ (транспортын пассажиръясӧс быть страхуйтӧм вылӧ страхӧвӧй взноссӧ, проезднӧй документъяс оформитӧмысь услугаясысь мынтысьӧмсӧ, поездъясын узьлан кӧлуйӧн вӧдитчӧмысь рӧскодсӧ пыртӧмӧн) – проезднӧй документъясӧн эскӧдӧм збыльвывса рӧскод мындаын, но туй донысь абу унджык:
а) кӧрт туй транспортӧн –  пассажирскӧй поездлӧн плацкартнӧй вагонын;
б) пытшкӧсса ва транспортӧн – транспорт маршрутъясса суднояслӧн III категория каютаясса местаясын (эм кӧ судно вылын), а сэк кор узьлан местаясыс абуӧсь – пукалан местаясын;
в) автомашина транспортӧн (такси кындзи) – каркостса автобусъясын;
2) мӧдлаӧ овмӧдчысь гражданинлысь да сылӧн семьяӧ быд пырысьлысь выль оланінӧдз кӧрт туй, ва либӧ автомашина транспортӧн эмбур нуӧмысь донсӧ мынтӧм вылӧ – збыльвывса рӧскод мындаын, но тарифъясысь абу унджык, кутшӧмъясӧс уритӧма кӧрт туй транспортӧн грузъяс, туй кӧлуй, грузобагаж нуӧм вылӧ;
3) мӧдлаӧ овмӧдчысь гражданинлы да сылӧн семьяӧ быд пырысьлы выль оланінӧдз мунан кадӧ суточнӧйяс мынтӧм вылӧ –  выль оланінӧдз мунан туйын лоан быд лунысь 100 шайт мындаын;
4) мӧдлаӧ овмӧдчысь гражданинлы да сылӧн семьяӧ быд пырысьлы овмӧдчӧм вылӧ уджтӧмалӧм серти медічӧт пособиелӧн кык да джын ыдждаын ӧтчыдысь пособие мынтӧм вылӧ, мый содтӧма районнӧй коэффициент мында вылӧ.
7. Коми Республика мутасын мӧдлаӧ овмӧдчигӧн сьӧмӧн отсӧгсӧ босьтӧм могысь мӧдлаӧ овмӧдчысь гражданин (морт, коді лоӧ Россия Федерацияса оланпастэчас серти сійӧс петкӧдлысьӧн) (водзӧ – шыӧдчысь) удж йылысь сёрнитчӧм кырымалан лунсянь ӧти тӧлысь чӧжӧн шыӧдчӧ оланін серти йӧзӧс уджӧн могмӧдан шӧринӧ тайӧ Положение дорӧ 2 №-а содтӧдын индӧм форма серти заявлениеӧн да сетӧ татшӧм документъяс:
1) гражданинӧс да сылӧн семьяӧ пырысьясӧс эскӧдысь документъяс (сэк, кор гражданин нимсянь уджалӧ морт, коді лоӧ Россия Федерацияса оланпастэчас серти сійӧс петкӧдлысьӧн, содтӧд сетӧны петкӧдлысьӧс эскӧдысь документ да лӧсялана уджмогъяссӧ эскӧдысь документ);
2) мӧдлаӧ удж вылӧ направлениелысь копия, кутшӧмӧс удж сетысь эскӧдӧма урчитӧм пӧрадокын;
3) удж йылысь сёрнитчӧмлысь копия, кутшӧмӧс мӧдлаӧ овмӧдчысь  гражданин кырымалӧма удж сетыськӧд мӧдлаӧ удж вылӧ направление серти;
4) удж вылӧ босьтӧм йылысь тшӧктӧдлысь копия, кутшӧмӧс удж сетысь эскӧдӧма урчитӧм пӧрадокын;
5) гӧтрасьӧм йылысь эскӧдангижӧд;
6) 14 арӧсӧдз кага чужӧм йылысь эскӧдангижӧд либӧ 14 арӧссянь 18 арӧсӧдз кагалӧн паспорт, кутшӧмъяс эскӧдӧны мӧдлаӧ овмӧдчысь гражданинлысь рӧдвужлунсӧ;
7) документъяс, кутшӧмъяс эскӧдӧны мӧдлаӧ овмӧдчысь гражданинлысь да сылӧн семьяӧ пырысьяслысь выль оланінӧ овмӧдчӧм серти туй дон мынтӧм, эмбур нуӧм серти рӧскодсӧ (сы лыдын сёрнитчӧмъяс, вӧчӧм удж актъяс, тшӧт-фактураяс, квитанцияяс, чекъяслӧн копияяс, кассӧвӧй чекъяс), выль оланінӧдз мунан кадӧ сутки чӧж рӧскодсӧ.
Тайӧ пунктса 7 пунктулӧн урчитӧм рӧскодсӧ оз вештыны сэк, кор тайӧ рӧскодсӧ вештӧ удж сетысь.
8. Сэк, кор шыӧдчысь ачыс сетӧма тайӧ Положениелӧн 5 да 7 пунктъясын индӧм документъяссӧ, йӧзӧс уджӧн могмӧдан шӧрин пасйӧ индӧм документъяссӧ найӧс сетан лунӧ. Тайӧ Положениелӧн 5 пунктса 1 пунктулын, 7 пунктса 1, 5, 6 пунктувъясын индӧм документъяслысь подлинникъяссӧ, кутшӧмъяс вылысь йӧзӧс уджӧн могмӧдан шӧринса специалист вӧчӧ копияяс, бӧр сетӧны шыӧдчысьлы веськыда приём дырйи документъяс сетан лунӧ.
Сэк, кор тайӧ Положениелӧн 5 да 7 пунктъясын индӧм документъяссӧ ыстӧма пошта пыр мӧдӧдӧмӧн, тайӧ Положениелӧн 5 пунктса 1 пунктулын, 7 пунктса 1, 5, 6 пунктувъясын индӧм документъяслысь подлинникъяссӧ оз ыстыны, содтӧм документ копияяслысь стӧчлунсӧ эскӧдӧны федеральнӧй оланпастэчасӧн урчитӧм пӧрадокын. Йӧзӧс уджӧн могмӧдан шӧринӧ документъяс сетан лунӧн лыддьысьӧ йӧзӧс уджӧн могмӧдан шӧринын найӧс пасъян лун. Йӧзӧс уджӧн могмӧдан шӧрин пасйӧ индӧм документъяссӧ йӧзӧс уджӧн могмӧдан шӧринӧ налӧн воан лунӧ.
Тайӧ Положениелӧн 5 пунктса 1 пунктулын, 7 пунктса 1, 5, 6 пунктувъясын индӧм документъяссӧ позьӧ сетны электроннӧй документъясӧн, кутшӧмъясӧс эскӧдӧма электроннӧй кырымпасӧн, ӧтув вӧдитчан юӧртан да коммуникация везъясӧн, сы лыдын «Ӧтуввез» юӧртан да телекоммуникация везйӧн, вӧдитчӧмӧн, Канму да муниципальнӧй услугаяслысь (уджъяслысь) ӧтувъя портал пыртӧмӧн. Йӧзӧс уджӧн могмӧдан шӧринӧ документъяс сетан лунӧн лыддьысьӧ йӧзӧс уджӧн могмӧдан шӧринын найӧс пасъян лун. Йӧзӧс уджӧн могмӧдан шӧрин пасйӧ индӧм документъяссӧ йӧзӧс уджӧн могмӧдан шӧринӧ налӧн воан лунӧ.
Документъяс сетан лунӧ веськыда приём дырйи шыӧдчысьлы сетӧны гижсьӧг документъяслысь лыддьӧгсӧ да найӧс примитан кадпассӧ индӧмӧн. Сэк, кор тайӧ Положениелӧн 5 да 7 пунктъясын индӧм документъяссӧ ыстӧны пошта пыр мӧдӧдӧмӧн, гижсьӧгсӧ документъяслысь лыддьӧгсӧ да найӧс примитан кадпассӧ индӧмӧн ыстӧны гражданинлы пошта пыр йӧзӧс уджӧн могмӧдан шӧринын документъяс пасъян лунсянь 3 уджалан лун чӧжӧн. Сэк, кор тайӧ Положениелӧн 5 пунктса 1 пунктулын, 7 пунктса 1, 5, 6 пунктувъясын индӧм  документъяссӧ ыстӧны электроннӧй документъясӧн, кутшӧмъясӧс эскӧдӧма электроннӧй кырымпасӧн, ӧтув вӧдитчан юӧртан да коммуникация везъясӧн, сы лыдын «Ӧтуввез» юӧртан да телекоммуникация везйӧн, вӧдитчӧмӧн, Канму да муниципальнӧй услугаяслысь (уджъяслысь) ӧтувъя портал пыртӧмӧн, гижсьӧгсӧ документъяслысь лыддьӧгсӧ да найӧс примитан кадпассӧ индӧмӧн ыстӧны шыӧдчысьлы электроннӧй документӧн йӧзӧс уджӧн могмӧдан шӧринын документъяс пасъян лунсянь 3 уджалан лун чӧжӧн.
9. Йӧзӧс уджӧн могмӧдан шӧрин примитӧ мӧдлаӧ мунігӧн сьӧмӧн отсӧг сетӧм йылысь помшуӧм либӧ мӧдлаӧ овмӧдчигӧн сьӧмӧн отсӧг сетӧм йылысь помшуӧм (мӧдлаӧ мунігӧн сьӧмӧн отсӧг сетӧмын ӧткажитӧм йылысь помшуӧм либӧ мӧдлаӧ овмӧдчигӧн сьӧмӧн отсӧг сетӧмын ӧткажитӧм йылысь помшуӧм) тайӧ Положениелӧн 5 да 7 пунктъясын индӧм документъяс сетан лунсянь 10 календарнӧй лун чӧжӧн.
Йӧзӧс уджӧн могмӧдан шӧрин гижӧмӧн юӧртӧ шыӧдчысьлы примитӧм помшуӧм йылысь лӧсялана помшуӧм примитан лунсянь 3 календарнӧй лун чӧжӧн (сэк, кор примитӧма лӧсялана сьӧмӧн отсӧг сетӧмын ӧткажитӧм йылысь помшуӧм, гижӧны подувъяс, кутшӧмъяс серти вӧлі примитӧма татшӧм помшуӧмсӧ).
10. Мӧдлаӧ мунігӧн сьӧмӧн отсӧг сетӧмын ӧткажитӧм йылысь помшуӧм либӧ мӧдлаӧ овмӧдчигӧн сьӧмӧн отсӧг сетӧмын ӧткажитӧм йылысь помшуӧм примитан подувъясӧн лоӧ сійӧ, мый:
1) тайӧ Положениелӧн 5 да 7 пунктъясын индӧм документъяссӧ абу сетӧма либӧ сетӧма абу тырвыйӧ;
2) сетӧм документъясын эмӧсь абу збыль тӧдмӧгъяс.
11. Сэк, кор сетӧм документъясын эмӧсь ӧта-мӧдкӧд лӧсявтӧм тӧдмӧгъяс да (либӧ) документъяслӧн сюрӧсыс да найӧс оформитӧмыс оз лӧсявны оланпастэчаслӧн корӧмъяслы, йӧзӧс уджӧн могмӧдан шӧрин прӧверитӧ, збыльӧсь-ӧ индӧм тӧдмӧгъясыс, органъясӧ да организацияясӧ, кодъяслӧн эм колана юӧрыс, запросъяс ыстӧмӧн. Та дырйи мӧдлаӧ мунігӧн сьӧмӧн отсӧг сетӧм йылысь либӧ мӧдлаӧ овмӧдчигӧн сьӧмӧн отсӧг сетӧм йылысь помшуӧм примитан кадколастыс, кутшӧмӧс индӧма тайӧ Положениелӧн 9 пунктын, нюжӧдсьӧ йӧзӧс уджӧн могмӧдан шӧринса директорӧн либӧ сыӧн уполномочитӧм мортӧн кадколаст вылӧ, мыйта колӧ коран юӧрсӧ босьтӧм вылӧ, но 30 календарнӧй лунысь оз дырджык вылӧ, мый йылысь юӧртӧны шыӧдчысьлы лӧсялана запрос ыстан лунсянь 3 календарнӧй лун чӧжӧн гижӧм уведомление ыстӧмӧн.
Босьтӧм юӧр подув вылын, кутшӧм эскӧдӧ, мый шыӧдчысьӧн сетӧм тӧдмӧгъясыс абу збыльӧсь, йӧзӧс уджӧн могмӧдан шӧрин индӧм юӧрсӧ босьтан лунсянь 3 календарнӧй лун чӧжӧн примитӧ мӧдлаӧ мунігӧн сьӧмӧн отсӧг сетӧмын ӧткажитӧм йылысь помшуӧм либӧ мӧдлаӧ овмӧдчигӧн сьӧмӧн отсӧг сетӧмын ӧткажитӧм йылысь помшуӧм, мый йылысь юӧртӧны шыӧдчысьлы лӧсялана помшуӧм примитан лунсянь 3 календарнӧй лун чӧжӧн гижӧм уведомление ыстӧмӧн.
Юӧр босьтігӧн, кутшӧм эскӧдӧ, мый шыӧдчысьӧн сетӧм тӧдмӧгъясыс збыльӧсь, йӧзӧс уджӧн могмӧдан шӧрин 3 календарнӧй лун чӧжӧн примитӧ мӧдлаӧ мунігӧн сьӧмӧн отсӧг сетӧм йылысь помшуӧм либӧ мӧдлаӧ овмӧдчигӧн сьӧмӧн отсӧг сетӧм йылысь помшуӧм, мый йылысь юӧртӧны шыӧдчысьлы лӧсялана помшуӧм примитан лунсянь 3 календарнӧй лун чӧжӧн гижӧм уведомление ыстӧмӧн.
12. Гражданин тайӧ Положениеӧн урчитӧм пӧрадокын вермӧ выль пӧв шыӧдчыны йӧзӧс уджӧн могмӧдан шӧринӧ мӧдлаӧ мунігӧн сьӧмӧн отсӧг либӧ мӧдлаӧ овмӧдчигӧн сьӧмӧн отсӧгсӧ сетӧмла сы бӧрын, кор бырӧдас мӧдлаӧ мунігӧн сьӧмӧн отсӧг либӧ мӧдлаӧ овмӧдчигӧн сьӧмӧн отсӧг сетӧмын ӧткажитан подувъяссӧ, кутшӧмъясӧс урчитӧма тайӧ Положениелӧн 10 пунктӧн.
13. Мӧдлаӧ мунігӧн сьӧмӧн отсӧг да мӧдлаӧ овмӧдчигӧн сьӧмӧн отсӧг сетӧмкӧд йитчӧм рӧскодсӧ сьӧмӧн могмӧдӧны лӧсялана финансӧвӧй во вылӧ Коми Республикаса республиканскӧй сьӧмкудйысь сьӧм тшӧт весьтӧ.
14. Йӧзӧс уджӧн могмӧдан шӧрин мынтӧ шыӧдчысьлы мӧдлаӧ мунігӧн сьӧмӧн отсӧгӧ либӧ мӧдлаӧ овмӧдчигӧн сьӧмӧн отсӧгсӧ лӧсялана сьӧмӧн отсӧг сетӧм йылысь помшуӧм примитан лунсянь 10 календарнӧй лун чӧжӧн шыӧдчысьлӧн лицевӧй тшӧт вылӧ сьӧмсӧ вуджӧдӧмӧн, кутшӧмӧс восьтӧма финансово-кредитнӧй организацияын, либӧ шыӧдчысьлӧн бӧрйӧм серти федеральнӧй пошта связьлӧн отделениеӧ пошта пыр мӧдӧдӧмӧн.
15. Мӧдлаӧ мунігӧн сьӧмӧн отсӧг да мӧдлаӧ овмӧдчигӧн сьӧмӧн отсӧг сетан юалӧмъяс серти вензьӧмъяссӧ разьӧны оланпастэчасӧн урчитӧм пӧрадокын.
Уджтӧмалысь гражданалы да гражданалы, 
кодъясӧс лӧсялана удж корсьӧм могысь пасйӧма 
йӧзӧс уджӧн могмӧдан службаса органъясын, 
мӧдлаӧ мунігӧн да уджтӧмалысь гражданалы да гражданалы, 
кодъясӧс лӧсялана удж корсьӧм могысь 
пасйӧма йӧзӧс уджӧн могмӧдан службаса органъясын, да налӧн семьяясӧ пырысьяслы 
йӧзӧс уджӧн могмӧдан службаса органъяслӧн ыстӧм серти 
уджавны пырӧм могысь мӧдлаӧ овмӧдчигӧн сьӧмӧн отсӧг сетан 
пӧрадок, условиеяс да сылӧн мында йылысь положение дорӧ
1 №-а СОДТӦД
Форма
	
	______________________________________
(йӧзӧс уджӧн могмӧдан шӧринлӧн ним)
______________________________________
(уджтӧмалысь гражданинлӧн да гражданинлӧн, 
кодӧс лӧсялана удж корсьӧм могысь пасйӧма
 йӧзӧс уджӧн могмӧдан службаса органъясын, 
ов, ним, вич (эм кӧ)
коді олӧ инпас серти: ___________________
______________________________________
______________________________________
Мортӧс эскӧдысь документ ______________
______________________  ____________№
(документлӧн ним)
сетӧма ________________________________
______________________________________
(коді да кор сетӧма)
йитчан телефон _________________________

	Уджтӧмалысь гражданинлы да гражданинлы, кодӧс лӧсялана удж корсьӧм могысь 
пасйӧма йӧзӧс уджӧн могмӧдан службаса органъясын, 
уджавны пырӧм могысь мӧдлаӧ мунігӧн 
сьӧмӧн отсӧг сетӧм йылысь
ЗАЯВЛЕНИЕ

	________________________________________________________________________________________
(мутаслӧн ним, уджсикаслӧн/специальносьтлӧн ним,
удж сетысьлӧн ним)
  _______________________________________________________________________________________
________________________________________________________________________________________
(уджсикаслӧн/специальносьтлӧн ним, удж сетысьлӧн ним)
уджавны пырӧм могысь мӧдлаӧ мунӧмкӧд йитӧдын кора сетны меным да менам семьяӧ пырысьяслы  _______________________________________________________________________________________
________________________________________________________________________________________
(семьяӧ пырысьяслӧн ОНВ, рӧдвужлун)
 __________________________________________________________ шайт мындаын сьӧмӧн отсӧг,
(лыдпасъясӧн да гижӧмӧн)
кытчӧ пырӧ:
1) выль оланінӧдз туй донсӧ мынтӧм - ___________________________________________________________________ шайт мындаын;
2) выль оланінӧдз эмбур нуӧмысь дон мынтӧм - ___________________________________________________________________ шайт мындаын;
3) выль оланінӧдз мунан  кадӧ сутки чӧж рӧскод - ___________________________________________________________________ шайт мындаын;
4) ӧтчыдысь пособие - _______________________________________________________ шайт мындаын.

	Сьӧм ӧтувъя мындасӧ кора вуджӧдны:
1. Россия Федерацияын банкса системалӧн кредитнӧй организациялӧн отделение пыр ________________________________________________________________________________________
________________________________________________________________________________________
(«Мир» национальнӧй мынтысян системалӧн карта номер, ним, БИК, ВМП, банк-босьтысьлӧн кор. тшӧт )
2. «Россияса пошта» АК тэчас юкӧдув пыр ________________________________________
_________________________________________________________________________________
(индыны юкӧдувлысь тыр нимсӧ да номерсӧ)

	Заявление дорӧ содта татшӧм документъяс:
_________________________________________________________________________________________
_________________________________________________________________________________________.

	

	20___ вося_________ «___» лун
	__________________
(шыӧдчысьлӧн кырымпас)
	(___________________________)
(инициалъяс, ов)

	ЙУМШ КР КУ уджалысь
	_______________
(кырымпас)
	____________________________
(инициалъяс, ов)


Уджтӧмалысь гражданалы да гражданалы, 
кодъясӧс лӧсялана удж корсьӧм могысь пасйӧма 
йӧзӧс уджӧн могмӧдан службаса органъясын, 
мӧдлаӧ мунігӧн да уджтӧмалысь гражданалы да гражданалы, 
кодъясӧс лӧсялана удж корсьӧм могысь 
пасйӧма йӧзӧс уджӧн могмӧдан службаса органъясын, да налӧн семьяясӧ пырысьяслы 
йӧзӧс уджӧн могмӧдан службаса органъяслӧн ыстӧм серти 
уджавны пырӧм могысь мӧдлаӧ овмӧдчигӧн сьӧмӧн отсӧг сетан 
пӧрадок, условиеяс да сылӧн мында йылысь положение дорӧ
2 №-а СОДТӦД
Форма
	
	______________________________________
(йӧзӧс уджӧн могмӧдан шӧринлӧн ним)
______________________________________
(уджтӧмалысь гражданинлӧн либӧ гражданинлӧн, кодӧс лӧсялана удж корсьӧм могысь пасйӧма 
йӧзӧс уджӧн могмӧдан службаса органъясын, 
ов, ним, вич (эм кӧ)
коді олӧ инпас серти: ____________________
______________________________________
______________________________________
Мортӧс эскӧдысь документ ______________
_______________________ № _____________
(документлӧн ним)
сетӧма ________________________________
______________________________________
(коді да кор сетӧма)
йитчан телефон ________________________

	Уджтӧмалысь гражданинлы да гражданинлы, кодӧс лӧсялана удж корсьӧм могысь
 пасйӧма йӧзӧс уджӧн могмӧдан службаса органъясын, да налӧн семьяясӧ пырысьяслы 
уджавны пырӧм могысь мӧдлаӧ овмӧдчигӧн
сьӧмӧн отсӧг сетӧм йылысь
ЗАЯВЛЕНИЕ

	_____________________________________________________________________________ уджавны пырӧм могысь мӧдлаӧ (мӧдлаысь) выль оланінӧ овмӧдчӧмкӧд йитӧдын

	кора сетны сьӧмӧн отсӧг татшӧм мындаын:
	_____________________________________
 (лыдпасъясӧн да гижӧмӧн)

	(__________________________________________________________________) шайт,
20___ вося_________ «___» лунсянь 20___ вося_________ «___» лунӧдз периодысь, кытчӧ пырӧ:

	1) уджаланінӧдз да бӧр туйысь дон мынтӧм - __________________________________________________________________ шайт мындаын;
2) уджаланінӧдз да бӧр мунан кадӧ сутки чӧж рӧскод - __________________________________________________________________ шайт мындаын;
3) олан жыр медалӧмысь мынтысьӧм - __________________________________________________________________ шайт мындаын.

	Сьӧм ӧтувъя мындасӧ кора вуджӧдны:
1. Россия Федерацияын банкса системалӧн кредитнӧй организациялӧн отделение пыр ________________________________________________________________________________________
________________________________________________________________________________________
(«Мир» национальнӧй мынтысян системалӧн карта номер, ним, БИК, ВМП, банк-босьтысьлӧн 
кор. тшӧт)
2. «Россияса пошта» АК тэчас юкӧдув пыр _________________________________________
________________________________________________________________________________________
(индыны юкӧдувлысь тыр ним да номер)

	Заявление дорӧ содта татшӧм документъяс:
_______________________________________________________________________________________
_______________________________________________________________________________________.

	

	20___ вося_________ «___» лун
	___________________
(шыӧдчысьлӧн кырымпас)
	(__________________________)
(инициалъяс, ов)

	ЙУМШ КР КУ уджалысь
	_______________
(кырымпас)
	____________________________
(инициалъяс, ов)


